
КОМИ РЕСПУБЛИКАЛӦН ОЛАНПАС

“Коми Республикаын
сьӧмкуд система да сьӧмкуд удж йылысь” Коми Республикаса Оланпасӧ вежсьӧмъяс пыртӧм йылысь


Примитӧма Коми Республикаса
Каналан Сӧветӧн	2018 вося косму тӧлысь 19 лунӧ


1 статья. Пыртны “Коми Республикаын сьӧмкуд система да сьӧмкуд удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.; 17 №, 232 ст.; 237 ст.; 22 №, 340 ст.; 2017, 24 №, 418 ст.; 27 №, 485 ст.) татшӧм вежсьӧмъяс:
1. 48 статьяын:
1) 2 юкӧнын “коді збыльмӧдӧ йӧзлысь дзоньвидзалун видзӧмын канму политика, нормативнӧй инӧда ладмӧдӧм да контроль  нуӧдӧм серти удж” кывъяс вежны “коді пӧртӧ олӧмӧ Коми Республика мутасын гражданалысь дзоньвидзалун видзан юкӧнын канму политика лӧсьӧдӧм да збыльмӧдӧм серти, нормативнӧй инӧда ладмӧдӧм да веськӧдлӧм серти удж” кывъясӧн;
2) 3 юкӧнын “Йӧзлысь дзоньвидзалун видзӧмын канму политика лӧсьӧдӧм, нормативнӧй инӧда ладмӧдӧм да контроль нуӧдӧм серти удж збыльмӧдысь” кывъяс вежны “Коми Республика мутасын гражданалысь дзоньвидзалун видзан юкӧнын канму политика лӧсьӧдӧм да збыльмӧдӧм серти, нормативнӧй инӧда ладмӧдӧм да веськӧдлӧм серти удж олӧмӧ пӧртысь” кывъясӧн;
3) 4 юкӧнын “Коми Республикаса Юралысьӧн вӧзйӧм серти Фонд сьӧмкуд примитсьӧ” кывъяс вежны “Фонд сьӧмкуд бала вӧзйыссьӧ Коми Республикаса Веськӧдлан котырӧн Коми Республикаса Каналан Сӧветлы видлалӧм вылӧ республиканскӧй сьӧмкуд йылысь оланпас балакӧд ӧти кадӧ да вынсьӧдсьӧ” кывъясӧн;
4) 7 юкӧнын:
а) 6 пунктын “локтан финансӧвӧй во да планӧвӧй кадколаст вылӧ виччысяна рӧскод йылысь юӧр.” кывъяс вежны “локтан финансӧвӧй во да планӧвӧй кадколаст вылӧ виччысяна рӧскод йылысь юӧр;” кывъясӧн;
б) содтыны татшӧм сюрӧса 7 пункт:
“7) Фонд сьӧмкудйӧ чӧжӧс воан ӧшмӧсъяс пасъян реестр.”.
2. 49 статьяын:
1) 5 юкӧнын “Коми Республикаса Юралысьлӧн либӧ сыӧн уполномочитӧм петкӧдлысьлӧн” кывъяс вежны “Коми Республикаса Веськӧдлан котырӧс уполномочитӧм петкӧдлысьлӧн” кывъясӧн;
2) 9 юкӧнын:
а) медводдза абзацын “Юралысьлы” кыв вежны “Веськӧдлан котырлы” кывъясӧн;
б) мӧд абзацын “мӧдӧдӧ Коми Республикаса Юралысьлы Коми Республикаса Каналан Сӧветӧ сетӧм могысь” кывъяс вежны “сетӧ Коми Республикаса Каналан Сӧветӧ” кывъясӧн.
3. 50 статьяын:
1) нимын да 2 юкӧнын “да содтӧдъяс” кывъяс киритны;
2) 1 юкӧнын:
а) “Юралысь” кыв вежны “Веськӧдлан котыр" кывъясӧн;
б) “да содтӧдъяс” кывъяс киритны.
4. 52 статьяса 2 юкӧнӧ “учреждениеса” кыв бӧрын содтыны “(водзӧ – Учреждение)" кывъяс.
5. 53 статьяын:
1) 1 юкӧн гижны тадзи:
"1. Коми Республикаса медицинскӧя быть страхуйтан мутас фонд лӧсьӧдӧ Фонд сьӧмкуд олӧмӧ пӧртӧм йылысь отчёт, Учреждениеса Правление сійӧс сӧгласуйтӧ, да Учреждениеса директор сійӧс сетӧ Коми Республикаса олӧмӧ пӧртысь власьт органӧ, коді пӧртӧ олӧмӧ гражданалысь дзоньвидзалун видзан юкӧнын канму политика лӧсьӧдӧм да збыльмӧдӧм серти, нормативнӧй инӧда ладмӧдӧм да веськӧдлӧм серти удж, медым урчитӧм пӧрадокын сетны сійӧс Коми Республикаса Веськӧдлан котырӧ татшӧм документъяскӧд да материалъяскӧд ӧттшӧтш:
1) Фонд сьӧмкуд олӧмӧ пӧртӧм серти баланскӧд;
2) уджын финансӧвӧй бӧртасъяс йылысь отчёткӧд;
3) сьӧм воӧм да видзӧм йылысь отчёткӧд;
4) Фонд сьӧмкуд олӧмӧ пӧртӧм йылысь отчёт дорӧ гӧгӧрвоӧдана запискакӧд – сы мында формаӧн, мыйта колӧ сетны вося отчётын Коми Республикаса сьӧм овмӧс министерствоӧ;
5) отчётнӧй во серти Учреждениелӧн удж итогъяс йылысь справкакӧд;
6) Фонд сьӧмкуд да Фонд сьӧмкуд йылысь оланпас збыльмӧдан юалӧмъяскӧд йитчӧм Коми Республикаса Каналан Сӧветлысь помшуӧмъяс олӧмӧ пӧртӧм йылысь юӧркӧд;
7) страхӧвӧй медицина организацияяслы кольӧм во серти быть медицинскӧя страхуйтӧмсӧ нуӧдӧм вылӧ сетӧм сьӧм йылысь юӧркӧд;
8) отчётнӧй во серти Коми Республика мутасын быть медицинскӧя страхуйтан мутас уджтас збыльмӧдӧм йылысь юӧркӧд.";
2) содтыны татшӧм сюрӧса 11 юкӧн:
“11. Быд во, мунан волӧн косму тӧлысь 15 лунысь оз сёрджык, Коми Республикаса Веськӧдлан котыр кывкӧртӧд лӧсьӧдӧм могысь сетӧ Коми Республикаса видзӧдан-арталан палатаӧ Фонд сьӧмкуд збыльмӧдӧм йылысь отчёт тайӧ статьяса 1 юкӧнын индӧм материалъясӧн да документъясӧн.”;
3) 3 юкӧн гижны тадзи:
“3. Мунан волӧн лӧддза-номъя тӧлысь 1 лунысь оз сёрджык Коми Республикаса Веськӧдлан котыр сетӧ Коми Республикаса Каналан Сӧветӧ отчётнӧй финансӧвӧй воын Фонд сьӧмкуд збыльмӧдӧм йылысь отчёт Фонд сьӧмкуд збыльмӧдӧм йылысь Коми Республикаса оланпас балакӧд ӧти кадӧ тайӧ статьяса 1 юкӧнлӧн 5 – 8 пунктъясын индӧм документъяскӧд да материалъяскӧд ӧттшӧтш.”.
6. 58 статьяса 2 да 3 пунктъяс гижны тадзи:
“2) сетны Коми Республикаса Каналан Сӧветӧ республиканскӧй сьӧмкуд йылысь Коми Республикаса оланпас бала;
3) сетны Коми Республикаса Каналан Сӧветӧ кольӧм финансӧвӧй воын республиканскӧй сьӧмкуд збыльмӧдӧм йылысь отчёт;”.
7. 59 статьяын:
1) 4 пункт гижны тадзи:
“4) сетны республиканскӧй сьӧмкуд йылысь оланпас бала лӧсялана документъясӧн да материалъясӧн Коми Республикаса Юралысьлы Коми Республикаса Каналан Сӧветӧн видлалӧм да вынсьӧдӧм вылӧ сетӧм могысь;”;
2) содтыны татшӧм сюрӧса 41 пункт:
“41) сетны Фонд сьӧмкуд йылысь Коми Республикаса оланпас бала Коми Республикаса Каналан Сӧветӧ;”;
3) 5 пункт гижны тадзи:
“5) сетны Коми Республикаса Юралысьлы кольӧм финансӧвӧй воын республиканскӧй сьӧмкуд збыльмӧдӧм йылысь отчёт Коми Республикаса Каналан Сӧветӧн видлалӧм вылӧ сетӧм могысь;”;
4) содтыны татшӧм сюрӧса 51 пункт:
“51) сетны Коми Республикаса Каналан Сӧветӧ кольӧм финансӧвӧй воын Фонд сьӧмкуд збыльмӧдӧм йылысь отчёт;”.
8. 69 статьяса 1 юкӧнлӧн 2 пункт гижны тадзи:
“2) Коми Республикаса Юралысьӧн республиканскӧй сьӧмкуд йылысь оланпас бала, сы дорӧ пуктӧм документъяс да материалъяс да Коми Республикаса Веськӧдлан котырӧн Фонд сьӧмкуд йылысь оланпас бала, сы дорӧ пуктӧм документъяс да материалъяс Коми Республикаса Каналан Сӧветӧ сетӧм – локтан финансӧвӧй во водзын мунысь волӧн вӧльгым тӧлысь 1 лунысь оз сёрджык. Ӧттшӧтш Коми Республикаса Юралысь да Коми Республикаса Веськӧдлан котыр лӧсялӧмӧн мӧдӧдӧны Коми Республикаса видзӧдан-арталан палатаӧ республиканскӧй сьӧмкуд йылысь да Фонд сьӧмкуд йылысь оланпас балаяс на дорӧ пуктӧм документъясӧн да материалъясӧн;”.
9. 12 юрпас нимын, 76 статья нимын да 1, 4 юкӧнъясын “да содтӧдъяс” кывъяс киритны.
10. 76 статьяса 2 юкӧн гижны тадзи:
“2. Республиканскӧй сьӧмкуд йылысь оланпасӧ сьӧмкудса рӧскод содтӧм серти вежсьӧмъяс позьӧ пыртны, эмӧсь кӧ республиканскӧй сьӧмкудйӧ воысь содтӧд сьӧм серти лӧсялана ӧшмӧсъяс, республиканскӧй сьӧмкудлысь дефицит сьӧмӧн могмӧдан ӧшмӧсъясысь воӧм содтӧд сьӧм тшӧт весьтӧ да (либӧ) чинӧ кӧ республиканскӧй сьӧмкудса торъя статьяяс серти рӧскод.”.
11. 79 статьяын:
1) 2 юкӧнса витӧд абзац киритны;
2) 3 юкӧн киритны;
3) 5 юкӧнса медводдза абзац гижны тадзи:
“5. Мунан финансӧвӧй волӧн лӧддза-номъя тӧлысь 1 лунысь оз сёрджык Коми Республикаса Юралысь сетӧ Коми Республикаса Каналан Сӧветӧ республиканскӧй сьӧмкуд збыльмӧдӧм йылысь вося отчёт тайӧ статьяса 2 юкӧнлӧн 2 пункт серти Коми Республикаса Веськӧдлан котырӧн Коми Республикаса видзӧдан-арталан палатаӧ сетӧм форма серти. Республиканскӧй сьӧмкуд збыльмӧдӧм йылысь вося отчёткӧд ӧттшӧтш Коми Республикаса Юралысь сетӧ татшӧм документъяс да материалъяс:”;
4) 7 юкӧн гижны тадзи:
“7. Коми Республикаса Каналан Сӧветӧ сетӧмкӧд ӧттшӧтш Коми Республикаса Юралысь мӧдӧдӧ республиканскӧй сьӧмкуд збыльмӧдӧм йылысь оланпас бала тайӧ статьяса 6 юкӧнын индӧм содтӧдъясӧн, а сідзжӧ тайӧ статьяса 5 юкӧнын индӧм документъясӧн да материалъясӧн Коми Республикаса видзӧдан-арталан палатаӧ сы вылӧ кывкӧртӧд дасьтӧм могысь. Коми Республикаса видзӧдан-арталан палатаӧ оланпас бала мӧдӧдан лунсянь 60 лунысь оз сёрджык Коми Республикаса Каналан Сӧветӧ сетӧны кывкӧртӧд.”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

